
Gradonačelnik Zenice Fuad Kasumo-
vić posjetio je  premijera Vlade ZDK 
Mirzu Ganića.
Na samom početku susreta grado-
načelnik Fuad Kasumović uputio je 
čestitku Mirzi Ganiću na imenovanju 
za premijera Vlade ZDK, zaželjevši mu 
uspjeh u obavljanju ove odgovorne i 
značajne funkcije.
Gradonačelnik Kasumović je informi-
sao premijera Ganića o radu Gradske 
uprave Zenica i aktuelnim projektima, 
s fokusom na aktivnosti usmjerene na 
poboljšanje privrednog ambijenta u 
gradu Zenici.
Tokom sastanka razgovarano je o 
otvorenim pitanjima između Grada 

Zenica i Vlade ZDK, kao što su reali-
zacija projekta “Plava voda”, Prostor-
ni plan Grada Zenice te o zemljištu 
koje je uknjiženo na Grad Zenicu, 
a potrebno je za implementaciju 
projekta javno-privatnog partnerstva 
Kantonalne bolnice Zenica.
Također, naglašena je obostrana spre-
mnost za saradnju i otklanjanje svih 
prepreka u cilju rješavanja otvorenih 
pitanja.
Premijer Mirza Ganić je izrazio za-
dovoljstvo posjetom gradonačelnika 
Kasumovića i istakao da je Vlada ZDK 
trajno opredijeljena za razvoj infra-
strukture i poboljšanje uslova života 
svih građana ovog kantona.

Odlukom Centralne izborne komi-
sije Bosne i Hercegovine Gradskoj 
izbornoj komisiji Zenica dodijeljena 
je Zlatna plaketa za 
izuzetnu angažovanost i 
zakonitost u radu i van-
redne napore u realiza-
ciji izbornog procesa na 
području Grada Zenica.
U obrazloženju odluke se 
navodi kako je Gradska 
izborna komisija Zeni-
ca pokazala izuzetno 
zalaganje, znanje i profe-

sionalizam u obavljanju dužnosti i 
poslova koji su u njenoj nadležnosti.
Gradska izborna komisija Zenica 

može služiti kao primjer od-
govornog odnosa i uspješ-
nog savladavanja izazova 
pred kojim se nalazi izborna 
administracija u pripremi i 
provođenju izbora.
Centralna izborna komisija 
BiH nije imala prigovora na 
rad Gradske izborne komi-
sije Zenica iz okvira njene 
nadležnosti.

GRADONAČELNIK 
FUAD KASUMOVIĆ 

POSJETIO PREMIJERA VLADE ZDK

ZLATNA PLAKETA
GRADSKOJ IZBORNOJ KOMISIJI ZENICA  

Polaganjem cvijeća na spomen-
obilježju “Papirna” i “Kameni 
spavač” u Zenici je obilježen 12. 
april -  Dan oslobođenja Zenice.
Predsjednik Udruženja 
antifašista i boraca NOR-a 
Zenica Rašid Isaković je 
naglasio da je za oslobođenje 
grada živote dalo 246 boraca.
“Danas se navršilo 74 godine 
od oslobođenja našeg grada. 
Mislili smo da je fašizam 
pobijeđen, ali nažalost nije 
čega smo svjedoci u posljednje 
vrijeme”, kazao je Isaković.
U ime Grada Zenica počast 
poginulim pripadnicima 
Narodnooslobodilačkog rata i 
šehidima i poginulim borcima 
u odbrambeno-oslobodilačkom 
ratu 1992.-1995., odao je 
gradonačelnik Fuad Kasumović.
Gradonačelnik Kasumović je 
u svom obraćanju čestitao 
građanima Zenice Dan 
oslobođenja i istakao kako 
fašizam i nacionalizam 
neminovno vode do destrukcije 
jednog društva.
Obraćajući se mladima na 
skupu gradonačelnik Kasumović 
je poručio:”Nemojte dozvoliti 
da vas ubijede da trebate biti 
nacionalisti da bi sačuvali svoju 
domovinu”.

OBILJEŽEN 
DAN 

OSLOBOÐENJA 
ZENICE

SVEUČILIŠTE/UNIVERZITET „VITEZ“

FAKULTET 
INFORMACIJSKIH 

TEHNOLOGIJA

FAKULTET  
ZDRAVSTVENIH 

STUDIJA

FAKULTET  
PRAVNIH 
NAUKA

FAKULTET 
POSLOVNE 
EKONOMIJE

  - Poslovna informatika
  - Informacijske tehnologije

  - Sestrinstvo
  - Fizioterapija i radna terapija
  - Sanitarni inženjering

  - Opće pravo
  - Krivično-financijsko pravo

  - Poduzetnički menadžment
  - Financije, računovodstvo i   
    revizija

Osnovni studij (I. ciklus) 3+2 i 4+1; 
magistarski studij (II. ciklus); 
doktorski studij (III. ciklus)

Međunarodni master studij (MBA) 
Međunarodni doktorski studij (PhD)

Na Sveučilištu „VITEZ“ održane kvalifikacije za 6. IT Challenge

Osnovni studij (I. ciklus) 3+2 i 4+1; 
magistarski studij (II. ciklus) 

Osnovni studij (I. ciklus) 3+2 i 4+1;  
magistarski studij (II. ciklus);
doktorski studij (III. ciklus)

Fakultet informacijskih tehnologija 
Sveučilišta/Univerziteta “VITEZ” i ove 
je godine bio suorganizator i domaćin 
kvalifikacija za IT Challenge, najveće 
državno natjecanje mladih informatičara 
koje se u Bosni i Hercegovini održava 
po šesti put zaredom.
Od ukupno prijavljenih 96 ekipa  
natjecalo se njih 76, odnosno 228  
sudionika. Uz službeni natjecateljski 
dio, održano je i nekoliko stručnih 
predavanja o aktualnim temama iz 
IT područja. Podsjetimo, Sveučilište 
„VITEZ“ 2018.godine se uključilo u 
organizaciju ovog najvećeg državnog 

natjecanja iz informatike, okupivši 
300 srednjoškolaca s područja cijele 
Federacije BiH. Čestitamo pobjednicima 

i svim učesnicima te podsjećamo da će 
se  završno natjecanje 6. IT Challengea 
održati  20.04.2019. godine u Maglaju.

Osnovni studij (I. ciklus) 3+2 i 4+1;  
magistarski studij (II. ciklus); 
doktorski studij (III. ciklus)

Spremni za izazove 
informatičke budućnosti !

Mi cijenimo vrijednosti 
znanosti i visokog obrazovanja !

Kvaliteta počinje 
obrazovanjem !

Inovativna edukacija usklađena s 
potrebama tržišta rada !

Učenici Katoličkog školskog centra 
Petra Barbarića pobjednici su 
natjecanja „Stilovi učenja i vrste 
inteligencije u srednjim školama 
KSB/SBK i ZDK“, kojeg je 13. travnja 
organizirao Fakultet pravnih nauka 
Sveučilišta/Univerziteta „VITEZ“ u 
Travniku. Na drugom mjestu je ekipa 
Gimnazije iz Visokog, a treći su 
učenici MSEUŠ Travnik.

Uz spomenute ekipe, na natjecanju 
su sudjelovali i učenici srednjih škola 
iz Donjeg Vakufa, Bugojna, Kiseljaka, 
Breze i Zenice.
Čestitamo pobjednicima i svim 
učesnicima koji su i na ovaj način 
doprinijeli promociji srednjoškolskog 
i visokoškolskog obrazovanja, 
njegovanju kulture dijaloga putem 
građanskog aktivizma i promicanju 

europskih vrijednosti, poručili su 
organizatori natjecanja.

Stilovi učenja i vrste inteligencije 

Sretan Uskrs !



Vlada i skupština ZDK

Vlada i skupština ZDK

Vlada i skupština ZDK

Srećan Vaskrs

Dan Armije RBiH
15. april

Sretan Uskrs



Svim vjernicima 
katoličke/pravoslavne 
vjeroispovjesti sretan 

Uskrs/Vaskrs

Sretan 1. maj
Međunarodni praznik rada

gradonačelnik 
Fuad Kasumović

gradonačelnik 
Fuad Kasumović

U Travniku je  ponovo za vjernike 
otvorena Sulejmanija (Šarena) dža-
mija. Milionski projekat rekonstruk-
cije završen je u roku i kvalitetno, a 
travnička ljepotica sija novim sjajem. 
Radovi su trajali nešto manje od dvije 
godine. Svečanost ponovnog otvara-
nja održana je na trgu ispred džamije, 
a stotine vjernika bilo je u travničkoj 
Donjoj čaršiji i na Žitarnici.
Ploču sa natpisom otkrili su turski 
ambasador Haldun Koč, travnički 
muftija dr. Ahmed Adilović, te dr. Ad-
nan Ertem, direktor Direkcije vakufa 
Republike Turske i dr. Senaid Zajimo-
vić, direktor Vakufske direkcije.
-Džematlije Šarene džamije, ali i 
svi Travničani su ponosni na svoju 
džamiju koja je po mnogo čemu 
posebna. O tome svjedoče brojne 
posjete turista iz cijelog svijeta. – 

kazao je Kenan Vrbanjac, predsjednik 
Džematskog odbora Šarene džamije, 
zahvalivši bratskom narodu Republike 
Turske.
Načelnik općine Travnik, Admir 
Hadžiemrić podsjetio je da je Šarena 
džamija obnavljana u 18, 19, 20 sto-
lječu, te istaknuo kako je jedna od tzv. 
urbanih džamija koja je bila ekonom-
ski samoodrživa.
-Riječ je o džamiji koja je simbol 
Travnika, Srednje Bosne i BiH, koja 
je dragulj sidrište i sjedište svega što 
se u Travniku deševa, jer od nje je 
krenula izgradnja čaršije. Razvila se 
Donja čaršija, a potom grad. – rekao 
je Hadžiemrić, zahvalivši svima koji 
su doprinijeli u obnovi.
Dr. Adnan Ertem, direktor Direkcije 
vakufa Republike Turske rekao je 
kako je prije šest godina započela im-
plementacija više projekata vrijednih 
desetine miliona maraka.
-Do sada smo implementirali četiri 
projekta i otvoriti ih, otvorili smo 
jedan hamam, internat, poslovni 
objekat i ovo je prva džamija otvore-
na nakon restauracije. Svi vakufski 
objekti su važni i dajemo svoju riječ 
da ćemo obnoviti sve vakufske objek-
te. – kazao je dr. Ertem.
Turski ambasador Haldun Koč izrazio 
je nadu da će ulaganja koja dolaze 
iz Republike Turske donijeti dobrobit 
BiH. 

OTVORENA OBNOVLJENA 
ŠARENA DŽAMIJA U TRAVNIKU 

U prepunoj kamernoj sali J.U. 
Centar za kulturu općine  u 
organizaciji BZK „Preporod“  
Travnik upriličeno predstavljanje 
književnih djela prof. dr. Enesa 
Karića, esejiste, priređivača i 
urednika izdanja drugih autora 
i profesora tefsira na Fakultetu 
islamskih nauka u Sarajevu.
Uz zanimljivo moderiranje 
Vildane Selimbegović, istaknute 
bh. novinarke, glavne i 
odgovorne urednice Oslobođenja 
i predsjednice skupštine 
Vijeća za štampu BiH o ovom 
književnom djelu, ali i o drugim 
brojnim temama, govorili su  
prof. dr. Enes Karić i prof. dr. 
Hilmo Neimarlija.
Enes Karić je rođen 16. maja, 
1958. godine u Višnjevu kod 
Travnika. Osnovnu školu je 
završio  Travniku, srednju Gazi 
Husrev-begovu medresu u 
Sarajevu , a 1978.godine  se 
upisao na Fakultet političkih 
nauka i Fakultet islamskih nauka 
u Sarajevu. Doktorirao je 1989. 
godine na Filološkom fakultetu 
Univerziteta u Beogradu.Objavio 
je više knjiga, eseja, teoloških 
rasprava i studija, putopisa 
prevoda s arapskog i drugih 
jezika.

TRAVNIČKE 
BOJE VIŠNJE



Svim vjernicima katoličke/pravoslavne 
vjeroispovjesti sretan 
Uskrs/ Vaskrs

Sretan 1. maj  
Međunarodni praznik rada

Općina Travnik

Općina Travnik

načelnik 
Admir Hadžiemrić

načelnik 
Admir Hadžiemrić

Interes izlagača iz tekstilne, kožarske 
i obućarske industrije za nastup na 
prvom specijaliziranom Sajmu teksti-
la, kože i obuće „Timod EXPO 2019“, 
koji će se od 24. do 26. aprila održati 
u Travniku je izuzetan. Prvo izdanje 
ove sajamske manifestacije ponudit 
će prezentaciju proizvoda, susrete 
privrednika stručna predavanja, mo-
tivacijske go-
vore i modne 
revije.
Ova uspješ-
na priča, u 
sebi nosi 
i razmje-
nu znanja 
obrazovnih 
institucija, ali 
i praktičnog dijela. 
U tekstilnom sektoru u Srednjobo-
sanskom kantonu zaposelno je oko 
5.500 ljudi, a Travnik je već decenija-
ma centar tekstilne industrije.
-To je nešto što će sigurno postati 
tradicionalno. Imat ćemo i događaje 
koje se tiču tehnike, komunkacije, 
predavanja, a uz to u okviru orga-
nizacije sajma, uporedo sa “Timod 
EXPO, održava se i “Timod“ naučna 
konferencija, na Univerzitetu u Trav-
niku. – ističe načelnik općine Travnik, 
Admir Hadžiemrić.
Za prezentaciju najboljih bosansko-

hercegovačkih brendova iz oblasti 
tekstila, kože i obuće pobrinut će 
se  modna agencija „Swan model 
managment“.
– Imat ćete priliku vidjeti nove kolek-
cije poznatih bh. modnih kuća. Drugi 
dan ćete imati priliku vidjeti dječije 
kolekcije. Moji mali manekeni će 
održati dječiju modnu reviju. Mane-

keni koji će raditi 
te modne revije su 
zapravo bosan-
skohervcegovački 
modeli koji imaju 
intenacionalne 
karijere. – kazala 
je vlasnica Džejla 
Glavović-Očuz, 
vlasnica Agencije 

„Swan model managment“.
Doc.dr. Amra Tuzović sa Fakulteta 
za tehničke studije Univerziteta u 
Travniku najavila je sadržaje naučne 
konferencije „Timod 2019“, koja 
će uz stručna predavanje iz oblasti 
tkstilnog inžinjerstva i dizajna ponudi 
takičenje studenata i učenika sred-
njih tekstilnih škola. Suorganizator 
Sajma, Regionalna razvoja agencija 
za Centralnu Bosnu – REZ uključila 
se u cijelu priču jer je, prema riječima 
direktorice Maje Kišić, ovo prilika da 
se napravi iskorak, i da se privuku in-
vestitori iz oblasti tekstilne industrije.

Dizajn 
Pored posebno dizajniranih torbi 
za učesnike Sajma Timod EXPO 
2019, koji će se od 24. do 26. 
aprila održati u Travniku, diza-
jnerka Mirela Džinić pripremila 
je unificirane modne prsluke 
koje će nositi hostese na ovom 
modnom događaju.
- Meni je pripala čast i zado-
voljstvo da se pobrinem oko 
ovog dijela organizacije. S tim 
u skladu dizajnirali smo torbe 
za učesnike i unificirane modne 
prsluke za hostese koje će 
se brinuti da Sajam prođe u 
najboljem redu te da se gosti i 
izlagači osjećaju ugodno. Model 
smo kreirali u skladu sa bojama 
ovogodišnjeg Sajma te se trudili 
da zadovoljimo praktičnu kao i 
estetsku funkciju ovog odjevnog 
predmeta, a da istovremeno 
istaknemo ženstvenost i mla-
dost naših dama. Logo ovogo-
dišnjeg Sajma aplicirali smo na 
dekorativne broševe od velur 
kože i tako tematski uspješno 
zaokružili ovaj zadatak. – zaka-
zala nam  je Mirela.

SVE SPREMNO ZA SPECIJALIZOVANI SAJAM 
„TIMOD EXPO 2019“





Interetnicki susreti adolescenata 
i mladih „Jednostavno prijatelji 
- U susret proljecu” pod 
pokroviteljstvom Ambasade 
Sjedinjenih Američkih Država u 
Bosni i Hercegovini,  započelo 
je smotrom Saveza izviđača 
grada Zenice gdje su podjeljena 
priznanja za najbolje jedinice u 
proteklom periodu kao i čvorovi za 
učesnike 57. klase Izviđačke škole 
za vodnike.

Nakon smotre otvoreno je 
tradicionalno takmičenje za 
mlađe izviđače i planinke. Na 
ovogodišnjem druzenju učestvuje 
35 ekipa iz 18 gradova, Sarajevo, 
Mostar, Jablanica, Konjic, Stolac, 
Ilijaš, Prijedor, Banja Luka, Vareš, 
Tešanj, Zavidovići, Doboj-Istok, 
Nemila, Brčko , Niš (R Srbija), 
Novi Pazar (R Srbija), predstavnik 
Beograda i domaćin takmičenja 
Zenica.
Na državnom nivou pobjedu je 
odnijela ekipa „Kontraazimut“- OI 
„Igman 92“ Ilidža, drugi su bili 
„Alfa“ – OI „Mladost“ Ilijaš, dok 

je treća bila ekipa „Zabranjeno 
pušenje“ – Oi „Neretva“ konjic.
Na gradskom nivou od 11 ekipa 
pobijedili su Plavi zmajevi – Oi 
„Lisac“ Zenica, drugi su bili 
Teletabisi 1 – OI „Smet“ Zenica 
dok je treću poziciju uzela ekipa 
Truperi – OI „Smet“ Zenica.
Prije proglašenja pobjednika 
ovogodišnjeg takmičenja, u 
Multiplexu ekrana Zenica je 
održana promocija CD-a sa 
6.festivala izviđačkih pjesama,na 
kojem su pobjednicima Festivala, 
i ostalim  učesnicima dodjeljene 
nagrade i zahvalnice na učešću.
Veliko Hvala našim prijateljima i 
sponzorima  koji su pomogli da 
se uspješno realizuje ovogodišnje 
takmičenje „U susret proljeću 
2019“ a to su: Klub starijih 
izviđača „Plamen“ O.I Lisac 
Zenica, zatim „Vispak“ i  „Akova“  
grupacije iz Visokog, i  „Oaza“ iz 
Jelaha.
Do neke naredne izviđačke akcije, 
i ponovnog druženja,pozdravljamo 
vas Izviđačkim pozdravom:
Z-D-R-A-V-O

ZAVRSENI INTERETNIČKI SUSRETI 
U SUSRET PROLJEĆU-SIMPLY FRIENDS

Zamjenik šefa Misije OSCE-a u Bosni 
i Hercegovini Alexander Chuplygin sa 
saradnicima posjetio je Gradsku upravu 
Zenice gdje je razgovarao s gradona-
čelnikom Fuadom Kasumovićem.
Stanje u oblasti zaštite okoliša i aktuelni 
projekti Gradske uprave bile su glavne 
teme sastanka.
Gradonačelnik Kasumović je upo-
znao zamjenika šefa Misije OSCE-a 
Chuplygina da je Zenica jedan od prvih 
gradova u BiH koji je ušao u Program 
zelenih gradova, što podrazumijeva 
sistematičan pristup pitanju rješava-
nja klimatskih promjena u urbanom 
planiranju. Također, u toku su aktivnosti 
na identificiranju izvora zagađenja 
radi određivanja prioriteta za kreiranje 
politika u oblastima urbane i komunal-
ne infrastrukture, vodosnabdijevanja i 
odvodnje otpadnih voda, kvalitete zraka 
i energetike.
Tokom sastanka bilo je govora o radu 
organizacija civilnog društva koje se 
bave zaštitom okoliša na području 
grada Zenice.
Sagovornici su se dotakli i trenutne 
političke situacije u gradu Zenica i 
Zeničko-dobojskom kantonu, kao i me-
đusobnog odnosa Vlade ZDK i Grada 
Zenica.
Na samom kraju sastanka zamjenik 
šefa Misije OSCE-a u BiH pohvalio je 
Gradsku upravu Zenica za podršku 
u realizaciji Regionalnog stambenog 
programa koji je implementiralo Mini-
starstvo za ljudska prava i izbjeglice 
BiH uz finansijsku podršku međunarod-
nih donatora. Razmotrena je i potreba 
nastavka ovakvog ili sličnog programa 
na području grada Zenice.

ZAMJENIK ŠEFA 
MISIJE OSCE-A 
U BIH POSJETIO 
GRADSKU UPRAVU 

ZENICE

Na Federalnom takmičenju učenika i 
studenata muzike, koje se održava u 
Bihaću od 14.04.-17.04.2019. učenici 
JU Osnovne muzičke škole Zenica 
ostvarili su zapažene rezultate i to:
•	Ajna Kavazović-III nagrada, klasa 

Sejla Vidimlić
•	Emela Beganović-II nagrada, klasa 

Andrijana Šabanović
•	Merima Semić-II nagrada, klasa 

Azra Plevljak
•	 Ilma Omerčević-II nagrada, klasa 

Azra Plevljak
•	Amar Imamović- II nagrada, klasa 

Arnes Bajramović
•	Edna Krkić- II nagrada, klasa Arnes 

Bajramović
•	Lamija Zukić-II nagrada, klasa 

Vanesa Ðukić
•	 Isak Zukanović-II nagrada, klasa 

Goran Jurić
•	Džan Habibija-II nagrada, klasa 

Vanesa Ðukić

Na ovom takmičenju učestvovalo 
je ukupno 16 učenika JU Osnovna 
muzička škola Zenica u pratnji 12 
nastavnika. Uprava škole kao i ostali 
uposlenici zadovoljni su ostvarenim 
rezultatima i učešćem svojih učenika 
na ovom takmičenju.

DOBRI REZULTATI UČENIKA OSNOVNE MUZIČKE 
ŠKOLE ZENICA NA TAKMIČENJU U BIHAĆU

JZU Zavod za bolesti ovisnosti Zeničko 
dobojskog kantona kontinuirano radi 
na primarnoj prevenciji ovisnosti među 
mladima. Svake godine realizuje se 
niz projekata kako u školama tako i 
na sportskim događajima i drugim 
događajima koji promoviraju zdrave 
stilove života mladih. U ovom članku 
akcenat smo stavili na dva zanimljiva 
projekta: Edukacija mladih edukatora 
u Medicinskoj školi i Prvoj gimnaziji u 
Zenici, u školskoj 2018./2019. godini. 
Cilj ovih projekata jeste educirati i 
osposobiti mlade da budu edukatori 
mladima koji su istih ili približnih 
godina kao i oni. Učenici edukatori (15 
edukatora) nakon što prođu edukaciju 
od strane stručnih lica Zavoda i sami 

imaju zadatak da stećena znanja 
prenesu svojim vršnjacima. Odnosno, 
petnaest učenika iz škole educira sva 
odjeljenja u svojoj školi. Poznato je da 
je mladima mišljenje vršnjaka veoma 
bitno pa i sama edukacija od strane njih 
ima značajnu dimenziju i može da bude 
izrazito efikasna. Teme edukacija odnose 
se na pojam, vrste ovisnosti i posljedice 
ovisnosti, kao bi mladi bili svjesni u 
koji problem mogu da se upuste i koje 
su posljedice takvih ponašanja. Osim 
ovisnosti o drogama, velika pažnja ovim 
projektima posvećena je i ovisnosti o 
alkoholu, igrama na sreći, internetu, 
kao i upotreba nargile koja je svi više 
prisutna među mladima. Da bi smo 
dobili informacije o značajnosti ovakvih 

edukacija prije početka edukacije u 
Medicinskoj školi u Zenici rađena je 
anketa za sva odjeljenja o tome da 
li konzumiraju duhan, marihuanu i 
alkoholol, da li to rade njihovi prijatelji 
i smatraju li da je to štetno. Anketa će 
biti ponovljena na kraju edukacija, gdje 
ćemo vidjeti da li su mladi promijenili 
stavove po pitanju ove problematike. 
Primarna prevencija je najvažniji 
korak u suzbijanju problema razvoja 
ovisnosti među mladima, te u okviru 
svih preventivnih aktivnosti se trudimo 
da damo svoj profesionalni i stručni 
maksimum. Do sada smo podržali 
sve inicijative od strane institucija i 
nevladinog sektora po pitanju prevencije 
i edukacije.  

EDUKACIJA MLADIH EDUKATORA 
U PRVOJ GIMNAZIJI I MEDICINSKOJ ŠKOLI U ZENICI

Raskošnom izvedbom mjuzikla „Han-
ka“ u produkciji i izvedbi Omladinskog 
hora Zenica u Bosanskom narodnom 
pozorištu stavljena je tačka na pro-
gram „Zeničkog proljeća“.
Publika u prepunoj Sali zeničkog 
pozorišta je istinski uživala u scenskoj 
adaptaciji istomenog filma rađenog po 
pripovjetci Isaka Samokovlije. Bio je to 
živopisan koloplet pokreta, boje, pje-
sme i dubokih emocija. „Naša je želja 
bila da pričom, pjesmom i plesom što 
vjernije dočaramo život Roma i mislim 
da smo u tome uspjeli“,kazao Milenko 
Karović, rukovodilac i dirigent Omla-
dinskog hora. Ponosan je što su ova-

ko složenu produkciju izveli sami bez 
angažovanja skupih profesionalaca sa 
strane. Noseću ulogu Hanke, solistica 
Merima Mustafić iznijela je suvere-
no,baš kao i njen kolega Ajdin Huskić 
u ulozi Sejde. Njih dvoje su se prvi put 
suočili sa ulogom koja osim pjevanja 
uključuje ples i glumu i pokazali su da 
su dorasli takvom izazovu.
Koreografija i scenski pokret djelo su 
Semira Šerića kojem je drago da je 
bio djelom ovog projekta i pomogao 

mladim ljudima iz Omladinskog hora.
Hanka u viziji Omladinskog hora Zeni-
ca zadržala je izvornu priču, ali je izbor 
muzike bio nešto drugačiji. Mjuzikl 
pretpostavlja i glumu, a izbor je pao 
na Faketu Salihbegović-Avdagić, koja 
igra majku Sejdu i pjeva dvije pjesme, 
dok je Sabina Kulenović narator. Aj-
kunu igra Ajna Šabić, a Mušana Kerim 
Žuna. Hanka je najsloženiji scenski 
poduhvat Omladinskog hora još od 
Karmine Burane.

MJUZIKL “HANKA” U IZVEDBI 
OMLADINSKOG HORA ODUŠEVIO ZENIČKU PUBLIKU



Akcija na RÖFIX ljepila 
za keramiku i hidroizolacije
GANIK i.d.a. d.o.o. 
Poslovni centar 96/2, Vitez
info@ganik.ba
030/714-261

reofix.com

Mersiha Beganović već pet 
godina profesionalno se bavi 
make up-om pod prepoznatljivim  
imenom „Make up by Mary“.  
U posljednje vrijeme pažnju 
je izazvala svojom  tzv. 
„facepainting“ tehnikom, 
tehnikom ocrtavanja lica.
-Svaki šminker vremenom 
stvara svoj stil i gradi se kroz 
iskustvo i edukacije. Osim sto 
usavršava tehnike, stilove, bar 
jednom ne odoli izazovu da 
crta po svom licu. Ja sam taj 
primjer iz prakse, nakon prvog 
facepaint-a, za svaki sljedeći se 
samo rađala ideja. Moji radovi 
su naišli na pozitivnu kritiku u 
društvu, što mi je dalo još više 
motivacije za rad. Projekat koji 
je realizovala sa  Kamermom 
scenom Pozorišta Travniu je prvi 
takve vrste i ponosna sam na to. 
Nadam se da će ih u budućnosti 
biti još i više. -  naglašava 
Mersiha.
Merisa radi sve vrste 
šminkanja, ali daje mogućnost 
zainteresiranim da nauče sve o 
dobrom make up-u.
-Radim sve vrste šminaknja, 
ali najviše svečano šminkanje 
za posebne prilike kao što su 
vjenačanja, maturske večeri sve 
druge svečane prilike. Radila 
sam šminakanje modela za 
revije nakita u Sarajevu.  

Radim na projektima Plesnog 
studija “Maya” i Pozorišta 
Travnik. Pored toga organizujem 
i jednodnevne kurseve šminaknja 
za sve one koji žele da se 
obuče za profesionalno i lično 
šminkanje. – kaže nam Mersiha 
Beganović.

Ljubav prema šminkanju dugo 
traje, a prije pet godine počela 
sam profesionalno raditi nakon 
niza edukacija izvan granica 
naše zemlje.

MERSIHA BEGANOVIĆ ODUŠEVLJAVA SVOJOM TEHNIKOM „FACEPAINTINGA“ 

Adila Horić, magistrica fizioterapije i radne 
terapije koja u svom radu uz sva stečena 
znanja iz oblasti fizijatrije primjenju i ma-
deroterapiju, ili masažu drvenim pomaga-
lima sličnim oklagijama, te tradicionalnu 
hidžamu, pisali smo u prošlogodišnjem 
martovskom izdanju našeg lista.
Magistrica  Horić pokrenula je vlastiti bi-
znis kroz „Body and Beauty Loung“ salon 
ljepote. Ona je jedan od „mladih“ podu-
zetnika u poslovnom inkubatoru „BeeZo-
ne“ koji je podržan od strane Regionalne 
razvojne agencije REZ u sklopu projekta 
TRIK za zapošljavanje i poduzetništvo. 
Partneri u ovom projektu su Centar za 
edukaciju mladih (CEM) i Općina Travnik.
-Počela sam još ozbiljnije da radim. Sve 
radim po zakonu. Dobila sam poticaje što 
mi je omogućilo da platim kiriju i radim u 
boljim uslovima. Pored finansijske podrške 
usmjerili su me kako da vodim svoj posao, 
a ja sam počela još više da ulažim u opre-
mu i edukaciju. U međuvremenu sam još 
više usavršila hidžamu.Povećao se i broj 
klijenata, stekla sam nove klijent.  – govori 
nam Adila Horić i poručuje mladim ljudima 
da se otisnu u vode poduzetništva i privat-
nog biznisa kroz razne programe podrške.
Iako je imala mogućnost da radi i izvan 
granica BiH odlučila je da nastavi širiti svoj 
posao.
-Ako se nastavi ovim tempom razmišljam 
da zaposlim još jednu radnicu. Sve više 
ljudi spoznaje koristi i značaj masaže i dru-
gih oblika terapije koji pomažu da se ljudi 
oslobode stresa i da ljepše i bolje osjećaju. 
– kaže Adila.
Kroz projekat TRIK na području Travnika 
pokrenuto je nekoliko uspješnih projeka-
ta od modnog dizajna, preko konsalting 
usluga, obrade drveta i metala.

ADILA HORIĆ
POKRENULA VLASTITI BIZNIS

Adnan Hodžić, nogometni trener iz 
Travnika nagrađen je posebnim prizna-
njem Sportskog saveza Srednjobosan-
skog kantona koje mu je na svečanosti 
uručio Mirsad Ibrišimbegović, pred-
sjednik Saveza. Posljednjih šest godina 
Hodžić je kao trener radio u glavnom 
gradu Angole, Luandi kao trener u ekipi 
CD Primeiro de Agosto sa kojom je 
prošle godine  igrao polufinale Afričke 
lige prvaka!
Početkom 2013. godine Adnan Hodžić, 
nogometni trener iz Travnika započeo 
je svoju „afričku priču“ sa još jednim 
sugrađaninom u ekipi CD Primeiro 
de Agosto u glavnom gradu Angole, 
Luandi.
-Na preporuku Nedžada Selimovića , 
bivšeg trenera NK “Travnik”  koji je i 
započeo ovu priču u Angoli i ja sam 
stigao u CD Primeiro de Agosto . Jedan 
put u nepoznato , pun neizvjesnosti 
i moram da priznam da je bilo malo 
straha. Potreban je bio dosta dug period 
adaptacije na klimu, hranu, afrički men-
talitet. Ali kako se sve brzo odvijalo, 
kako po pitanju mog odlaska u Angolu, 
tako i obim posla koji sam obavljao sve 
se nekako složilo i ja sam se uklopio. 
Specifični uslovi života su predstavljali 
veliki problem. Na klimu sam se brzo 
navikao, ali je bilo problema sa hranom. 
– govori nam Hodžić.
Travničani su počeli  u omladinskoj 
školi gdje su odradili prvu godinu. Klub 
je počeo ozbiljan rad sa najmlađim  
selekcijama i pored dvojice Travničana 
radilla su i dva trenera iz Barcelone.
-U 2014.-oj godini dolazi do krize 
rezultata u prvom timu i portugalski 

stručni štab je smijenjen, a na mjesto 
prvog trenera dolazi Dragan Jović iz 
Travnika, a ja postajem asistent trener u 
prvom timu i sa Jovićem i Selimovićem 
započinjem jedan ciklus koji se završa-
va 2017. sa osvajanjem dva prvenstva 
Angole i osvajanjem Super Kupa Ango-
le.  Zatim nastavljam u 2018.-oj također 
kao asistent trener sa srbijanskim 
trenerom Zoranom Manojlovićem sa 
kojim osvajamo još jednu titulu, treću 
u nizu  i stižemo do polufinala Afričke 
Lige Prvaka gdje smo eliminirani od 
ekipe Esperanse Tunis koja je i osvajač 
LP Afrike za 2018. godinu. – kaže ovaj 
Travničanin.

Po dolasku u Angolu naš sagovornik 
kaže da je zatekao kvalitetno prvenstvo, 
te klubove koji ulažu groman novac u 
razvoj nogometa. Glavni grad Angole, 
Luanda, danas ima šest prvoligaša,  
ranije je imala i više.
-Od stranih igrača tu su Brazilci, Nige-
rijci, Portugalci, Kongoanci.  Kada su u 
pitanju treneri, tu su Brazilci, Portugalci, 
Bugari i treneri iz Bosne i Hercegovine, 
Srbije i Hrvatske su obilježili ovaj peri-
od. Infrastruktura je građena za Afrički 
Kup Nacija 2010. tako da klubovi imaju 
dosta kvalitetne uvjete kada je Afrika u 

pitanju. – priča Hodžić.
Poslije šest godina provedenih u Africi 
Hodžić priznaje kao je dugo van domo-
vine i udaljen od porodice.
-Dugo sam van domovine i Bosna mi 
puno nedostaje tako da sada uživam sa 
porodicom. Imam ponudu da ostanem 
i dalje u CD Primeiro de Agosto i još 
nekoliko ponuda iz inostranstva, ali 
je najizvjesnije da ostajem u Bosni , 
a za dalje ćemo vidjeti. – otkriva nam 
Hodžić. 

O klubu CD Primeiro de Agosto 
-Dolaskom u klub upoznao sam jako 
ambicioznog Predsjednika Generala 
Carlosa Hendricka koji je započeo jedan 
veliki projekat. Krenuo je u formiranje 
Akademije CD Primeiro de Agosto sa 
kompletnom infrastrukturom i novog 
klupskog stadiona za odigravanje 
zvaničnih utakmica.  Uporedo je slagao 
tim koji će biti broj u Angoli i koji će 
napraviti vrhunski rezultat na međuna-
rodnoj sceni. U ovom trenutku klub ima 
najbolju akademiju u Angoli , osvojili 
smo tri titule prvaka države i Super Cup 
Angole , a u Ligi Prvaka Afrike smo 
stigli do polufinala što je najveći uspjeh 
kluba – govori Hodžić.

O glavnom gradu Luandi
-Luanda je višemilionski grad , prelijep 
grad , prepun kontrasta, sa jedne strane 
ulice moderno naselje i najluksuzniji ho-
teli, a sa druge strane ulice sa kućama 
od lima i zemlje. Vlada sad radi na 
izmještanju tih naselja posebno onih 
blizu mora , jer se ulaže u elitni turizam 
za koji Luanda ima uvjete. Pojedini 
dijelovi grada izgledaju kao najljepši 
evropski i svjetski centri. – naglašava 
Adnan Hodžić.

Navikavanje na hranu
Stanovnici Angole glavnom jedu 
prženu, masnu hranu, a koriste previše 
šećera. Tradicionalno jelo koje se sva-
kodnevno priprema  je Funž, to je biljka 
slična krompiru i priprema se kao pire. 
Tokom sezone trojac iz Travnika  hranu 
je pripremao u svojoj režiji, a hranili su 
se u restoranima koje drže Portugalci i 
Libanci.

SA EKIPOM CD PRIMEIRO DE AGOSTO 
IGRAO POLUFINALE AFRIČKE LIGE PRVAKA

Uspjeh Travničanina Adnana Hodžića

Javno preduzeće
“PARKING SERVIS”P



Zeničanin Boško Perić, koji je od 
listopada prošle godine smješten u 
JU Penzionerski dom sa stacionarom 
ZDK-a, proslavio je 100. rođendan.
Osim svih pokretnih stanara, medi-
cinskog osoblja i menadžmenta te 
ustanove koji su mu pripremili tortu 
te angažirali muzičku pratnju, tim mu 
je povodom, stigla i rodica te zakonita 
skrbnica Antoneta Krešo iz Čapljine a 
suprugom Zoranom i šestogodišnjim 
sinom Antom, 
- Kažem ja, svakome je lako sabrati: 
40 godina radnog staža, 40 godina 
penzijskog staža i 20 godina ono što 
je prošlo…Ukupno 100 godina – kaže 
Perić, koji je bio strastveni planinar, a 
cijeli radni vijek proveo je na poziciji 
tržišnog inspektora u općini Zenica.
Borio se, kaže on, cijeli život protiv 
“sive ekonomije“, ali se danas često 
pita da li uopće postoje inspektori.
- Ponosan sam kako država uop-
će može funkcionisati. Valja državi 
pripremiti pare, jer svaki pokret valja 
platiti. Država ima svoje velike obave-
ze - napominje Perić.
Prisjeća se da je u školu putovao 
pješice 10 kilometara samo u jednom 
pravcu i da je tada, kada je vidio lijepo 
obučene inspektore, kao dječak odlu-

čio da će to biti i njegovo zanimanje 
te da neće ostati i raditi na zemlji.
Boško je morao napustiti zenički stan, 
nakon što mu je prošlog ljeta premi-
nula i druga supruga.
Boško koji je prvi put bio smješten u 
ustanovu ovakvog tipa u Mostaru, ali 
nije bio zadovoljan pa se brzo odlučio 
na povratak u svoju Zenicu.
Inače, rođen je u Jasenjanima kod 
Bijelog Polja, a u Zenici živi još od 
1943. godine.
Boško je stric od mog oca, ali i ja ga 
također zovem stricem. Cijeli je život 
živio u Zenici i, dok sam studirala 
u Sarajevu, tu sam ga posjećiva-
la - kaže njegova zakonita skrbnica 
Antoneta Krešo.
Dodaje kako je s mamom i braćom 
zadnjih 20-ak godina posjećivala svog 
rođaka kojem je najbliži rod, a Boško 
nije imao svoje djece.  
On je izrazio želju da se ja nastavim 
brinuti o njemu, mada nikada konkret-
no nije objasnio zbog čega je izabrao 
mene. Teško je naći nekoga da o 
nekome brine 24 sata, a ja ne mogu 
svaki dan doći iz Čapljine. Bogu hvala 
da postoje i ovakve ustanove – ističe 
Antoneta.

BOŠKO PERIĆ 
PROSLAVIO 100. ROÐENDAN

JU „Penzionerski dom sa staciona-
rom“ Zeničko-dobojskog kantona je 
ustanova koja obavlja djelatnost so-
cijalne zaštite u ustanovi sa smješta-
jem, što uključuje određeni stupanj 
zdravstvene njege za osobe koje su 
zbrinute i smještene u ovoj ustanovi, 
kao i za osobe kod kojih je završeno 
liječenje u zdravstvenim ustanovama. 
Penzionerski dom se bavi pruža-
njem usluge smještaja, prehrane, 
zdravstvene njege i higijene za starije 
osobe, kao i organiziranjem drugih 
aktivnosti ovisno o potrebama i 
željama korisnika. Osim osnovne 
djelatnosti, Ustanova se također bavi 
i pružanjem komercijalnih hotelskih 
usluga.
Naša misija je osigurati osobama 
treće životne dobi dostojanstvenu i 
sigurnu, sadržajima bogatu, starost, 
u ugodnom ambijentu Doma. O 
zdravlju naših korisnika i zadovolje-
nju njihovih životnih potreba brine 
stručno osoblje nadahnuto načelima 
humanosti i predanosti. 
Kvalitetne usluge pružaju se  i u 
komercijalnom odjelu za smještaj 
gostiju. Na raspolaganju su apartma-
ni sa dvokrevetnim sobama, u rangu 
hotela sa dvije zvjezdice, kao i druge 
ugostiteljske usluge. Hotel raspolaže 
prostorom pogodnim za različite 
sadržaje. Gosti našeg Hotela imaju 
mogućnost uživati u domaćinskom 
ugođaju u tihom i mirnom ambijentu. 
Prednost je također i pristup glavnim 
prometnicama te osiguran i bespla-
tan parking.

JU “PENZIONERSKI DOM SA STACIONAROM”
Zeničko-dobojskog kantona
Prve zeničke brigade br. 1/d, 72000 Zenica
Recepcija: +387 32 425 505; 425 515
Direktor: +387 32 424 020
Fax: +387 32 426 505

